
				এই পাতাটির মুদ্রণ সংশোধন করা প্রয়োজন। 
[ ७s8 ]
অমাত্য এইরূপ তর্জন করায় নাগ ভয়ে রাত্রিক'লে সত্ত্বর রাজতনয়কে ত্যাগ করিল। সকল প্রাণীই ভয়ের অধীন। ৪০ ।
তৎপরে রাজপুত্র প্রচ্ছন্নভাবে এক রজকের গৃহে থাকিলেন । গুপ্তচর পদচিহ্নদ্বারা তাহাও জানিতে পারিল । ৪১ ৷
তৎপরে মহামাত্য আসিলে রজক ভীত হইয়া কুমারকে বস্ত্রভারমধ্যে অস্তৰ্হিত করিয়া নদীতটে রাখিয়া আসিল । ৪২ ৷
তথা হইতে কুমার গৃঢ়ভাবে এক কুম্ভকার-ভবনে গিয়া রছিলেন। তিনি যুদ্ধক্ষম হইলেও কাল অপেক্ষা করিতে লাগিলেন । ৪৩ ৷
সেখানেও গোবিষাণ পদচিহ্ন অনুসরণ করিয়া মহাসৈন্যদ্বার পথ রুদ্ধ করিলে কুস্তকারগণ রাজপুত্রকে বস্ত্রদ্বারা আচ্ছাদিত করিয়া এবং পুষ্পমালাঙ্কিত করিয়া কঁদিতে কঁাদিতে শবচ্ছলে নিৰ্জ্জনে ছাড়িয়া দিয়া আসিল । ৪৪-৪৫ ।
তখন কুমার বিজনে বেগে পলায়ন করিতে লাগিলেন, মহামাত্য পদচিহ্নদ্বারা তাহার গতি জানিতে পারিয়া সত্বর পশ্চাৎ ধাবন করিলেন । ৪৬ ৷
কৰ্ম্ম যেরূপ সৰ্ব্বত্রই অনুসরণ করে, তদ্রুপ অমাত্য সর্বত্রই তাহার অমুসরণ করিতে লাগিলেন। অবশেষে বহু অন্বেষণে পরিশ্রান্ত হইয়া কুপিত মন্ত্রী কুমারকে দেখিতে পাইলেন । ৪৭ ৷
কুমার বেগে গমনকালে একটি মহাগৰ্ত্তে পতিত হইলেন । তাহার চূড়ামণিটি শুষ্ক লতাসঙ্কটে সংলগ্ন হইয়া রহিল। ৪৮ ।
মন্ত্রী কুমারকে বিষম গৰ্ত্তমধ্যে পতিত দেখিয়া চূড়ামণিটি গ্রহণপূর্বক গিয়া রাজাকে জানাইলেন যে, শ্বভ্রবাসী অঞ্জনাখা যক্ষ কুমারকে রাখিয়াছে। সে পক্ষীর ন্যায় মৃত্তিকার মধ্যে গিয়া মরিয়া যায় नांदे । 8>-¢० ।।
সুধৰ্ম্ম নিজ পুত্র গৰ্ত্তে পতিত হইয়াছে শুনিয়া প্রাণ ত্যাগ করিতে

